
U prostorijama Federalne uprave za geodetske i imovinsko-pravne poslove je 7. 12. 2015. godine održana
prva sjednica Vijeća za infrastrukturu prostornih podataka FBiH, kojoj su prisustvovali predstavnici
Federalne uprave za geodetske i imovinsko-pravne poslove, Federalnog ministarstva prostornog uređenja,
Federalnog ministarstva obrazovanja i nauke, Federalnog ministarstva pravde, Federalnog ministarstva
unutrašnjih poslova, Federalnog ministarstva energije, rudarstva i industrije, Federalnog ministarstva
prometa i komunikacija, Federalnog ministarstva poljoprivrede, vodoprivrede i šumarstva i Federalnog
zavod za statistiku.



U uvodnom dijelu sjednice članovima Vijeća se obratio direktor Federalne uprave za geodetske i
imovinsko-pravne poslove g. Željko Obradović, koje je prisutne upoznao s potrebom pokretanja aktivnosti
na uspostavljanju IPP-a Federacije BiH.

Naime, trenutna situacija u Federaciji BiH je takva da mnoge institucije, svih nivoa vlasti u Federaciji
BiH, raspolažu prostornim podacima u analognom i digitalnom obliku. Međutim, navedeni podaci nisu
standardizirani i interoperabilni, zbog čega se najčešće koriste samo unutar institucije koja je vlasnik
podataka, bez mogućnosti, ili uz otežanu mogućnost, njihova korištenja od strane drugih institucija. Stoga,
misija Vijeća za infrastrukturu prostornih podataka FBiH jest omogućiti da prostorni podaci svih organa i
organizacija federalne i kantonalne uprave, lokalne samouprave, javnih preduzeća i svih drugih subjekata
budu dostupni subjektima koji ih žele koristiti.

Također, na sjednici Vijeća usvojen je Poslovnik o radu Vijeća za infrastrukturu prostornih podataka
FBiH.

